
ōṃ sa̠ha nā̍vavatu । sa̠ha nau̍ bhunaktu । sa̠ha vīr̠ya̍-ṅkaravāvahai । 

tē̠ja̠svinā̠vadhīt̍amastu̠ mā vid̍viṣā̠vahai ̎॥ 

ōṃ śānti-̠śśānti-̠śśāntiḥ̍ ॥ 

[dhā̠tā pu̠rastā̠dyamu̍dāja̠hāra̍ । śa̠kraḥ pravid̠vān-pra̠diśa̠śchata̍sraḥ । 

tamē̠vaṃ vid̠vāna̠mṛta̍ ih̠a bha̍vati । nānyaḥ panthā̠ aya̍nāya vidyatē ॥] 

ōm ॥ sa̠ha̠sra̠śīrṣ̍a-ndē̠vaṃ̠ viś̠vākṣa̍ṃ viś̠vaśa̍mbhuvam । 

viśva̍-nnā̠rāya̍ṇa-ndē̠va̠ma̠kṣara̍-mpara̠ma-mpa̠dam । 

viś̠vata̠ḥ para̍mānnit̠ya̠ṃ viś̠va-nnā̍rāya̠ṇagṃ ha̍rim । 

viśva̍mē̠vēda-mpuru̍ṣa̠-stadviśva-mupa̍jīvati । 

patiṃ̠ viśva̍syā̠tmēśva̍ra̠gṃ̠ śāśva̍tagṃ śiv̠a-ma̍chyutam । 

nā̠rāya̠ṇa-mma̍hājñē̠ya̠ṃ viś̠vātmā̍na-mpa̠rāya̍ṇam । 

nā̠rāya̠ṇapa̍rō jyō̠tir̠ā̠tmā nā̍rāya̠ṇaḥ pa̍raḥ । 

nā̠rāya̠ṇapara̍-mbra̠hma̠ tattva-nnā̍rāya̠ṇaḥ pa̍raḥ । 

nā̠rāya̠ṇapa̍rō dhyā̠tā̠ dhyā̠na-nnā̍rāya̠ṇaḥ pa̍raḥ । 

yachcha̍ kiñ̠chijjagatsa̠rva̠-ndṛ̠śyatē̎ śrūya̠tē-'pi ̍vā ॥ 

anta̍rba̠hiścha̍ tatsa̠rva̠ṃ vyā̠pya nā̍rāya̠ṇa-ssthit̍aḥ । 

ananta̠mavyaya̍-ṅka̠vigṃ sa̍mu̠drēṃ-'ta̍ṃ viś̠vaśa̍mbhuvam । 

pa̠dma̠kō̠śa-pra̍tīkā̠śa̠g̠ṃ hṛ̠daya̍-ñchāpya̠dhōmu̍kham । 

adhō̍ niṣ̠ṭyā vit̍asyā̠ntē̠ nā̠bhyāmu̍pari ̠tiṣṭha̍ti । 

jvā̠la̠mā̠lāku̍la-mbhā̠tī ̠viś̠vasyā̍yata̠na-mma̍hat । 

santa̍tagṃ śil̠ābhis̍tu̠ lamba̍tyākōśa̠sannib̍ham । 



 
 

tasyāntē̍ suṣir̠agṃ sū̠kṣma-ntasmin̎ sa̠rva-mpratiṣ̍ṭhitam । 

tasya̠ madhyē̍ ma̠hāna̍gni-rviś̠vārchi-̍rviś̠vatō̍mukhaḥ । 

sō-'gra̍bhu̠gvibha̍jantiṣ̠ṭha̠-nnāhā̍ramaja̠raḥ ka̠viḥ । 

tir̠ya̠gū̠rdhvama̍dhaśśā̠yī ̠ra̠śmaya̍stasya̠ santa̍tā । 

sa̠ntā̠paya̍ti sva-ndē̠hamāpā̍datala̠masta̍kaḥ । 

tasya̠ madhyē̠ vahniś̍ikhā a̠ṇīyō̎rdhvā vya̠vasthit̍aḥ । 

nīl̠atō̍-yada̍madhya̠sthā̠-dvid̠hyullē̍khēva̠ bhāsva̍rā । 

nīv̠āra̠śūka̍vatta̠nvī ̠pīt̠ā bhā̎svatya̠ṇūpa̍mā । 

tasyā̎-śśikhā̠yā ma̍dhyē pa̠ramā̎tmā vya̠vasthit̍aḥ । 

sa brahma̠ sa śiva̠-ssa hari-̠ssēndra̠-ssō-'kṣa̍raḥ para̠ma-ssva̠rāṭ ॥ 

ṛtagṃ sa̠tya-mpa̍ra-mbra̠hma̠ pu̠ruṣa̍-ṅkṛṣṇa̠piṅga̍lam । 

ū̠rdhvarē̍taṃ vir̍ūpā̠kṣa̠ṃ viś̠varū̍pāya̠ vai namō̠ nama̍ḥ ॥ 

ō-nnā̠rā̠ya̠ṇāya̍ vid̠mahē̍ vāsudē̠vāya̍ dhīmahi । 

tannō̍ viṣṇuḥ prachō̠dayā̎t ॥ 

 


